
 
 

 
 

VENDIM 

 

Data e miratimit: 14 maj 2010  

 

 

Numri i lëndës. 11/10 

 

Lulzim GASHI 

 

kundër 

 

UNMIK-ut 

 

 

 

Paneli Këshillëdhënës për të Drejtat e Njeriut, u takua më 14 maj 2010 

Me anëtarët vijues të pranishëm: 

 

 

Z. Marek NOWICKI, Kryetar 

Z. Paul LEMMENS 

Znj.Christine CHINKIN 

 

Të ndihmuar nga: 

 

Z. Rajesh TALWAR, Zyrtar Ekzekutiv 

 

 

Pas shqyrtimit të ankesës së lartpërmendur, paraqitur në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 mbi themelimin e Panelit 

Këshillëdhënës për të Drejtat e Njeriut,    

 

 

Pas diskutimeve, vendosi si në vijim: 

I. FAKTET 

 

1. Parashtruesi i ankesës ishte njëri nga stafi vendor i UNMIK-ut. Pas njoftimit në 

lidhje me zvogëlimin e stafit nga ana e UNMIK-ut, ankuesi, si edhe shumë kolegë 

të tjerë të tij, aplikuan për vend pune tek Misioni i Bashkësisë Evropiane për 

Sundim të Ligjit në Kosovë (EULEX) në vitin 2008. 

 

2. Pasi që kishte dëgjuar se disa nga kolegët e tij ishin ftuar për intervistë dhe 

eventualisht edhe ishin përzgjedhur, ndërsa ai nuk kishte marrë asnjë reagim 

pozitiv në lidhje me kërkesën e tij, ankohet në fillim të vitit 2009 tek zyret e 

EULEX-it për drejtësinë e procedurave të seleksionimit. Si duket, për shak të 

natyrës së përgjithshme të deklarimeve, Njësiti i Brendshëm Hetimor i EULEX-it 

nuk kishte bërë hulumtim të duhur të kërkesës në fjalë.   

 

3. Më 23 shkurt 2009, pala ankuese dorëzoi ankesën në zyret e Ombudspersonit 

Evropian prej nga mori përgjigje se mandati i tij nuk është i shtrirë mbi EULEX-

in. 

 

4. Më 23 mars 2009, me sugjerim të Ombudspersonit Evropian, ankuesi i është 

drejtuar Komandantit për Veprime Civile për Kosovë në Sekretariatin e 

Përgjithshëm të Këshillit të Bashkimit Evropian. Më 7 Prill 2009, Komandanti për 

Veprime Civile është përgjigjur duke shpjeguar procesin e seleksionimit, me  

konkludimin se ai personalisht nuk i bashkëngjitet brengës së ankuesit sa i përket 

integritetit të anëtarëve të panelit seleksionues dhe as mundësisë së ndikimit të  

jashtëm në procedurën e seleksionimit.   

 

5. Më 27 gusht 2009 ankuesi, bashkë me trembëdhjetë ish-punonjës tjerë të 

UNMIK-ut, kanë dërguar letër EULEX-it, ku shprehin bindjen e tyre se gjatë 

procesit të rekrutimit të stafit vendor, mundësia e paraqitjes së parregullsive ka 

ekzistuar. Më 7 tetor 2009, Kryesuesi i Zyrës për Burime Njerëzore pranë 

EULEX-it është përgjigjur se stafi i përzgjedhur është bazuar në parimet e 

drejtësisë, transparencës dhe mos-diskriminimit. Përzgjedhja e kandidatëve për 

listën e ngushtë dhe punësim ishte e tëra e bazuar në merita. Mbi 11,000 

aplikacione kanë garuar për më pak se 400 vende të lira. Menaxhmenti i EULEX-

it nuk ndanë mendimin me brengën e përgjithshme të ankuesit në lidhje me 

integritetin e anëtarëve të panelit përzgjedhës. Megjithatë, në rast se gjendet 

ndonjë e dhënë specifike e cila mbështet kërkesën e ankuesit, ankuesi është i 

mirëseardhur të komunikoj të njëjtën tek EULEX-i. 

 

 

6. Më 13 tetor 2009, ankuesi dhe ish-punonjësit e tjerë të UNMIK-ut kanë dërguar 

informata të detajizuara në lidhje me përzgjedhjen e një numri të përkthyesve në 

stacionet policore të EULEX-it. Ata akuzuan me emra disa ish-zyrtar të policisë 

së UNMIK-ut, tani punëtorë të EULEX-it, të cilët kanë favorizuar disa nga stafi 

vendor duke vënë emrat e tyre në listën e aplikuesve të përzgjedhur pa ndonjë  

intervistim paraprak. Siç duket ankuesit janë dëgjuar më 16 nëntor 2009 nga një 

anëtar i Zyrës së Burimeve Njerëzore të EULEX-it. Nuk është e qartë se çfarë 

veprimesh kanë përcjellur ankesat e tyre.   

7. Më 8 janar 2010 ankuesi dhe dy ish-punonjës tjerë të UNMIK-ut kanë dërguar një 

ankesë të dytë Komandantit për Veprime Civile për Kosovë në Sekretariatin e 

Përgjithshëm të Këshillit të Bashkimit Evropian. Ata kanë përsëritur ankesën e 

tyre në lidhje me favorizimin e disa aplikacioneve për punë dhe kanë ofruar një  

listë prej 19 vetash të cilët madje ishin punësuar pa intervistim. Sipas ankuesit, ai  

nuk ka marrë asnjë reagim pozitiv për këtë ankesë.   

 

 

 

II. ANKESA 

 

8. Ankuesi pohon se ka qenë i diskriminuar. Ai mbështetet në Deklaratën Universale 

për të Drejtat e Njeriut. 

 

 

III. PROCEDURA PRANË PANELIT 

 

9. Ankesa është paraqitur më 11 mars 2010 dhe është regjistruar më 12 mars 2010.  

 

 

IV. LIGJI 

 

10. Para se Paneli të shqyrtojë ankesën për bazueshmërinë e saj, ai duhet të vendosë 

nëse do të pranojë ankesën, duke marrë parasysh kriteret për pranim të parapara 

në nenet 1,2 dhe 3 të Rregullores së UNMIK-ut nr. 2006/12. 

 

11. Sipas nenit 1.2 të Rregullores, Paneli ka juridiksion mbi ankesat në lidhje me  

shkeljet e pohuara të të drejtave të njeriut nga UNMIK-u. 

 

 

12. EULEX-i është një mision i themeluar më 2008 nga Këshilli i Bashkimit 

Evropian, nën Sigurinë e Përgjithshme dhe Politikën Mbrojtëse të Bashkimit 

Evropian (shih Veprimet e Përbashkëta të Këshillit 2008/124/SPPM të 4 shkurtit 

2008 të Misionit Evropian për Sundim të Ligjit në Kosovë (EULEX KOSOVO)  

 

13. Bashkimi Evropian është organizatë ndërkombëtare, e ndryshme nga Kombet e 

Bashkuara dhe UNMIK-u. Është e vërtetë se ndërlidhur me Deklaratën e Kryetarit 

të Këshillit të Sigurimit të Kombeve të Bashkuara, të bërë më 26 nëntor 2008 

(S/PRST/2008/44) dhe raportin e Sekretarit të Përgjithshëm të Kombeve të 

Bashkuara të datës 24 nëntor 2008 për Misionin e Përkohshëm të Administratës së 

UNMIK-ut në Kosovë (S/2008/692, § 23), EULEX-i vepron nën autoritetin e 

përgjithshëm të Kombeve të Bashkuara dhe brenda qasjes neutrale të saj ndaj  

statusit të Kosovës (shih,  për konfirmimin e fundit, Raportin e Sekretarit të 

Përgjithshëm për Misionin e Përkohshëm të Administrimit në Kosovë, 6 prill 

2010, S/2010/169, § 3).  Megjithatë, kundërshtitë e tanishme nuk kanë të bëjnë 

me asnjë funksion për të cilin UNMIK-u mban përgjegjësi nën Rezolutën e 

Këshillit të Sigurimit 1244 (1999). Është brengosëse çështja e ndërlidhur 

kryekëput me procedurat seleksionuese për punësim në EULEX dhe zbatimi i 

parimeve të brendshme të EULEX-it. Faktet për të cilat është bërë ankesë, nuk i 

atribuohen UNMIK-ut (shih Paneli Këshillëdhënës për të Drejtat e Njeriut, 

Jovanović, nr. 39/08, vendimi i datës 17 tetor 2008, në lidhje me një ankese për 

rregullat e brendshme të Misionit të Kosovës të Organizatës për Siguri dhe 

Bashkëpunim në Evropë.)  

 

 

14. Kështu që, ankesa mbetet jashtë juridiksionit ratione personae të Panelit. 

 

 

PËR KЁTË ARSYE, 

 

Paneli, unanimisht, 

  

DEKLARON ANKESËN TË PAPRANUESHME. 

 

 

 

 

 

 

 

 

  Rajesh TALWAR                                           Marek NOWICKI 
  Zyrtar Ekzekutiv                                          Kryetar  


